
Larramendiko errepidea
lurperatuko ote den kezkatuta
daude zenbait bizilagun
Tolosako auzoan egingo den urbanizazioaren
inguruan, lurperatzerik gabeko proiektu bat
aztertzen ari da udala enpresa eraikitzaileekin

Ibai Iriarte alkateak dioenez, eremu berriari
«berme juridikoa» eman nahi diote; azken
erabakia bizilagunek izango dutela esan du q3

Leitzaldeko
herritarrentzat
euskararen
alfabetatzea ez
da lehentasuna
Aztiker enpresak egin du
ikerketa Nafarroako
mendialdeko eskualdeetan;
herritarrek alfabetatzeari
garrantzia ematen 
badiote ere ez da lehen
mailako arazoa q7

Trianguloa plazan egin zuten elkarretaratzea, lantokitik giza katea egin ondoren. E. MAIZ

Mobilizazioekin jarraitzeko
asmoa dute SAMko langileek
Atzo giza katea egin zuten Tolosako lantegitik hasi eta Trianguloara
arte eta bertan, elkarretaratzea egin zuten 4 kaleratzeak salatzeko  q6

‘Bertsolari’ filmaren
estreinaldiaren
aurrekoa izango da
gaur, Tolosan
Asier Altuna zuzendaria eta Andoni Egaña
bertsolaria izango dira Leidorren 20:00etan
dokumentalaren nondik-norakoak azaltzeko q2

20:00etan hasiko da Leidorreko emanaldia. GARI GARAIALDE -ARGAZKI PRESS



Itzea Urkizu Tolosa

Euskal Herriko beste hainbat zi-
nemetan baino egun batzuk lehe-
nago gozatu ahal izango dute to-
losarrek, Asier Altunak bertsola-
ritzaren inguruan egin duen
dokumentalaz. Andoni Egaña al-
boan duela, zuzendari bergara-
rrak Bertsolari filma aurkeztuko
du gaur, Leidor aretoan; aurre es-
treinaldia izango da, 20:00etatik
aurrera.

«Euskal zinema aurkezterako
orduan, Tolosa beti plaza bere-
zia» izan ohi dela nabarmendu du
Asier Altunak, eta besteak beste
horregatik egin nahi izan dute au-
rre estreinaldietako bat Leido-
rren: «Herri euskalduna da, eta
askotan hiriburuek baino hobeto
funtzionatu izan du».

Dokumentalaren izenburuak
adierazten duen moduan, bertso-
laritza izango da Altunaren filme-
ko funtsezko gaia. «Bertsolari-
tzak eta zinemak antzekotasun
handiak dituzte; biak jendearen-
gana iristeko komunikazio tres-
nak dira, bai barrea eragiteko,
baita hunkitzeko ere», dio Altu-
nak. 

Zuzendariak ideia aspaldi izan
zuela azaldu du, baina gaia «oso
handia» suertatzen zitzaion.
Ideia horren bidetik, 2009ko aben-
duaren 13an, Euskal Herriko Ber-
tsolari Txapelketa Nagusiko fina-
la grabatzera joan zen Bilbao Ex-

hibition Center-en bildu ziren
14.000 lagunen artera. 

Andoni Egañari elkarrizketa
bat grabatu zion, eta baita ahoz-
kotasunean aditua den John Mi-
les Foley estatubatuarrari ere;
10minutuko trailer bat osatu
zuen, eta finala grabatzeak gau-
zak argitu zizkiola dio Asier Altu-
nak: «Txapelketan ikusitako jen-
detza, eta bertan sortzen diren
sentimenduak baloratuta, peli-
kula bat egiteko gai polita izan zi-
tekeela pentsatu nuen». 

Pertsonaia,gakoa
Zuzendari bergararrak, ez du fil-
ma pertsonaiez bete nahi izan:
«Bertsolaritza oso zabala da, eta
zehatza izaten saiatu naiz, bati
protagonismoa emanez». Horrela
beraz, Andoni Egañaz gain, Maia-
len Lujanbio, Joseba Zulaika,
John Miles Foley, Miren Amuriza
eta Jon Sarasua izango dira pan-
tailan. 

Andoni Egaña bosgarren txa-
pelaren bila joan zen 2009ko fina-
lean, eta «pertsonaia bezala oso
interesgarria» dela nabarmendu
du Altunak. Era berean, Maialen
Lujanbio agertzea ere logikotzat
du zuzendariak, txapela bere bu-
rura pasatu zelako. Jon Sarasuak
ere protagonismoa du filmean;
«bere diskurtsoa niretzat oso in-
teresgarria da», dio Altunak. 

Horrela beraz, jende gutxirekin
mezua hobeto helarazteaz ardu-
ratu da zuzendaria.

Bertsozale Elkartearen lana
Bertsolaritza aspaldiko tradizioa
da, eta garai berrietara egokitzen
ikasi du, hainbat teknika nahiz
ikerketa lanen bidez. 

Asier Altunak Bertsozale El-

kartearen lana goraipatu du bide
honetan: «Lehen modu naturale-
an gertatzen zen transmisioa bul-
tzatzen jakin dute, eta elkartea
oso abil ibili da lan horretan».
Bertso eskolekin eta beste diszi-
plina batzuekin egindako esperi-
mentazioekin, «sekulako lana»
egin dutela nabarmendu du zine
zuzendariak, eta beste kultura
batzuetan eredugarria izan daite-
keela uste du. 

Honen adibide garbi bezala,
Kubako adibidea nabarmendu du
Altunak: «Han bertso eskolak
daude, eta ‘repentismoa’ oso bizi-
rik dago. Hemengo bertsolaritza
eredu bat izan dela uste dut. Era
berean, ikusten da lan hori egin
ez duten beste kultura batzuetan
bertsolaritza galtzen ari dela edo
galdu dela».

Kritika onak
Donostiako Zinemaldian doku-
mentala estreinatu zenez geroz-
tik, Asier Altuna bergararraren
filmak kritika onak jaso ditu. 

Bat-bateko inprobisazioaren
prozesua azaltzeko darabilen mo-
dua goraipatu dute komunikabi-
de gehienek, eta Jorge Oteizaren
munduak nahiz beste hainbat
elementuk, bertsolaritzari egini-
ko «omenaldi ederra» osatzen du-
tela diote kritikariek.

90 minutu irauten duen doku-
mentalak «oso harrera ona» izan
duela azaldu du zuzendariak:
«Gainera, berez bertsozalea ez
den ikusleak ere gozatzen du, di-
mentsio handiko filma baita». 

Gaur iluntzeko saiorako sarre-
rak 5 euroren truke eskuratu ahal
izango dira Leidorreko leihatilan.
Bonua dutenek, berriz, 3,5 euro
ordaindu beharko dute.

‘Bertsolari’ filmak
inprobisazioaren unibertsoa
erakutsiko du Leidorren
Asier Altuna
zuzendariak,
Donostiako
Zinemaldian aurkeztu
zuen dokumentala

Ezkerraldean, Asier Altuna zuzendaria eta eskuinean, bertsolariak. GARI GARAIALDE/ARGAZKI PRESS

Aiora Irazusta eta Ainhoa Barandiaran. kantu txapelketan HITZA

I. Urkizu

Datorren urriaren 15an hasiko da
Gipuzkoako XV. Euskal Kantu
Txapelketa. Eskualdeko bi bakar-
larik, bi bikotek eta talde batek
parte hartuko dute. 

Aurten, 34 abesti aurkeztu di-
tuzte guztira, eta horietatik 13
sortutako lan berriak izango dira.
Euskal Kantuzaleen Elkarteak bi
kanporaketa antolatu ditu. Lehe-
na datorren larunbatean izango
da, Lezoko Gezala auditorioan,
18:00etan. Urriaren 23an, berriz,
bigarren kanporaketa saioa izan-
go da Bergarako Zabalotegi areto-
an. Bi kanporaketak kontuan
hartuz punturik gehien lortzen
dituzten 12 parte hartzaileek Do-
nostiako Antzoki Zaharreko fina-
lean parte hartuko dute azaroa-
ren 27an.

Eskualdeko kantariak
Tolosaldeko bi bakarlari ariko
dira aurtengo Gipuzkoako Eus-
kal Kantu Txapelketan. Alde ba-
tetik, Mateo Zubeldia lizartza-

rrak parte hartuko du, eta Tolosa-
ko Aitziber Guiu ere oholtza gai-
nean ariko da kantuan. 

Bikoteen sailean berriz, Maria
Asenjo eta Maialen Lopez tolosa-
rrak ariko dira alde batetik, eta
Marta Olea eta Nora Salvador To-
losatik eta Alegiatik joango dira
txapelketara.

Azkenik, Gipuzkoako Euskal
Kantu Txapelketan taldekko
lehia izaten da.Alegiako Keiran
taldeak parte hartuko du hemen.

Txapelketaren fruituak
Euskal Kantuzaleen Elkarteak
«harrobi berriari bidea irekitzea»
izan ohi du helburu txapelketa
antolatzen duenean. Bide hone-
tan, txapelketan parte hartu du-
ten zenbait abeslari nahiz talde,
pixkanaka kantagintzan beren
lekutxoa egiten ari direla azpima-
rratu nahi izan du. 

Musikari hauen artean, Tolo-
saldeko hainbat herritar nabar-
mendu dituzte. Besteak beste,
Lain, Teklax-eko taldekideak,
Oihane Sarasola eta Kantuki tal-
deko kideak dira horren adibide.

Azkenik, aipatzekoa da iazko
txapelketako saridunen kantue-
kin diska bat grabatu dutela. Vi-
llabona eta Zizurkilgo Ainhoa Ba-
randiaranek eta Aiora Irazustak,
eta Keiran taldeak parte hartu
dute. 

Eskualdeko hainbat
ahots ariko dira
Kantu Txapelketan
Igandean hasiko da
Gipuzkoako XV. Euskal
Kantu Txapelketa;
finala azaroaren 27an
izango da, Donostian

Imanol Garcia 

Larramendi auzoko zenbait bizi-
lagun kezkatuta daude zonalde-
ak izango duen urbanizazioaren
inguruan. Larramendi kalean au-
rreikusita dagoen lurperatzea
arriskuan ikusten dute, zabaldu
duten orri batean diotenez. Bere
aldetik, Ibai Iriarte alkateak azal-
du duenez, Voith-Gorostidi ere-
muko eraikitzaileekin beste
proiektu bat aztertzen ari dira:
«Proiektuak berme juridikoa iza-
tea da gure asmoa, eta bizilagu-
nek bizi kalitate hobeagoa iza-
tea». Mahai gainean bi aukera ja-
rri nahi ditu udalak. «Ez da ezer
inposatuko, bizilagunek erabaki-
ko dute azken emaitza», gainera-
tu du Iriartek.

Auzoko kale nagusia lurpera-
tzearen alde egiten duten bizila-
gunek diotenez, lurperatzea ager-
tzen zen proiektuan oinarrituta
erosi zuten etxebizitza. «Guk lur-

peratze horrek dakartzan onurak
konbentzituta erosi genuen, eta
zertan geratzen gara orain, nork
konpentsatuko du hori?», galdetu
dute. Bestalde, udala eraikitzaile-
ekin eztabaidatzen ari den
proiektuan leudekeen baliabide
berrien inguruan, bizilagun tal-
dearen iritziz, «benetako baliabi-
dea errepidea saihestea da, hau
da, Gurutze Gorriko parkea bi-
koiztea eta errepidea zeharkatu
behar ez izatea».

Batzarra, hilaren 18an
Bizilagun horien kezka ulertzen
duela esan du alkateak, eta hila-
ren 18rako, 20:00etan, batzar bate-
ra deitu ditu Larramendi auzoko-
ak, udaletxeko pleno aretoan. Bi-
zilagun guztiak bertan parte
hartzera deitu ditu, bai eremu be-
rrian jada bizi direnak zein biziko
direnak, eta baita betiko auzoki-
deak ere.

Bigarren aukera oraindik ez
dagoela itxita esan du Tolosako
alkateak. «Alde batetik lurpera-
tzea ez egitearena, eta bestetik bi-
zilagunek zerbitzu gehiago izatea
nahi da proiektu horretan», dio
Iriartek.

Urbanizazioaren kostua eraiki-
tzaileek ordaindu behar dute.

«Lurperatze hori ez bada egiten,
hortik aurreztuko litzatekeen
diru kopuruarekin legeak eska-
tzen dituen zenbat baliabide bete
ahalko diren eztabaidatzen ari
gara», zehaztu du.  Iriartek gaine-
ratu duenez, «bi epai daude egun-
go proiektuaren aurka, eta gure
helburua proiektuak berme juri-
dikoa izatea da. Legearen arabe-
ra, proiektuak gabezia batzuk
ditu eta gu horiek bete nahi ditu-
gu». Horretarako, eraikitzen ari
diren eremu berriak bizilagunen-
tzako baliabide gehiago izan be-
har lituzkeela dio. «Aukera zabala
izan daiteke: frontoia, kultur
etxea,...», azaldu du. 

Bestalde, alkateak ez du uste
errepidea lurperatzearen aukera
egokiena denik. «Udaleko eta
Foru Aldundiko teknikariek
egindako txostenetan lurpera-
tzea ez dela egokia esaten dute.
Errepideari hiri arteko izaera
emango lioke, eta ez herri barru-
koarena», dio. «Hau da, lurpera-
tzeak autoak herrian abiadura
handian sartzea ahalbidetuko
luke, eta guk ez dugu nahi hori
gertatzea. Guretzako ez du errepi-
de horrek hiri arteko tratamen-
dua izan behar, hiri barrukoa bai-
zik». 

Zenbait bizilagun kezkatuta
daude Larramendiko
lurperatzearen inguruan
Eraikitzaileekin beste
proiektu bat aztertzen
ari direla dio alkateak,
eta bizilagunena izango
dela azken erabakia

Hainbat ibilgailu, atzo, Larramendi auzoko errepidea erabiltzen. I. GARCIA

‹ Tolosa

LANA
]Sukaldaria. Tolosaldeko taber-
na batean sukaldari euskalduna
behar da asteburuetan lan egite-
ko. Interesatuek, bidali argazki-
dun curriculuma lizerreta@ya-
hoo.com helbidera. 
]Estetizista. Tolosan lan egite-
ko estetizista bat behar da. Deitu
625 70 50 62 zenbakira.

SALGAI
]Etxebizitza. Etxe adosatua 
Tolosan. Eguzkitsua, lau gela, bi
bainugela, komuna, egongela-

Iragarki laburrak

jangela handia, sukaldea, bi 
autorentzako garajea, txokoa, 
lorategia eta trastelekua ditu.
Interesatuek deitu 678 267 657
telefono zenbakira.

BESTERIK
]Bainuak. Zure bainua dutxaga-
tik aldatu nahi duzu? Guk 8 or-
dutan egingo dizugu. Dutxa Be-
rri, Gudarien Enperantza 3, Her-
nani. Interesatuek deitu 
943 33  27 29 edo 680 44 22 19
zenbakietara. Edo begiratu
www.dutxaberri.com helbidean.

Arriaran gasolindegiak eta Tolosa&Co merkata-
rien elkarteak sinatu duten hitzarmenaren ondo-
rioz, Tolosa&Co Visa txartelarekin ordaintzen du-
tenek gasolina %2 merkeago izango dute urria-
ren 15etik aurrera. Jon Ander Mitxelenak, Arriaran
gasolindegia ordezkatuz, eta Pedro Tolosa Tolo-

sa&Co elkarteko  lehendakariak sinatu dute akor-
dioa. Elkarteko Visa tolosarrek egunerokotasune-
an erabiltzen duten txartela izatea dute helburu
merkatariek, eta asmo 
horren barruan bideratu dute Arriaran gasolinde-
giarekin atzo egindako hitzarmena. HITZA

GASOLINA MERKEAGO IZATEKO AUKERA

Irudia qTolosa

‘Tournée’ filma ikusgai,
biharko zine klubean

KULTURA ›Zine klubaren saio
berria izango da, bihar, Leidor
aretoan. Tournée filma ikusi
ahalko da eta horretarako bi
aukra izango dira: 19:15ean eta
21:45ean.

DLaburrak Nafarroa Oinezera
autobusa, Galtzaundirekin

EUSKARA ›Galtzaundik auto-
busa antolatu du Tafallan egin-
go den Nafarroa Oinezerako,
hilaren 16an. Irteera zezen pla-
zatik izango da, 08.00etan.
Bazkideek 10 euro eta ez dire-
nek 12 euro ordaindu behar
dute. Izena Galtzaundiren egoi-
tzan edo 943 65 50 04 zenba-
kian eman behar da.

Egungo proiektuaren urbanizazioak izango lukeen itxura. HITZA

Iragan ostegunean, Villabona-Zizurkilgo Jesusen
Bihotza Ikastolako LH6. mailako ikasleak Donos-
tian izan ziren egun pasa. Primerako eguna igaro
zuten alde batetik bestera ibiliz. Trenez joan ziren,
eta lehenengo geldialditxoa Paseo Berrian egin

zuten hamaiketakoa jateko, Oteizaren eskultura-
ren inguruan. Akuariuma bisitatu ondoren, Urgull
mendian bazkaldu zuten; Trinitate plazan futbo-
lean eta pilotan jokatu ostean, 16:30ak inguruan,
ekin zioten itzulerako bidaiari. HITZA

JESUSEN BIHOTZAKOAK DONOSTIAN

Irudia qVillabona-Zizurkil

Asier Imaz Asteasu

Sagain mendi taldeak egun pasa
ederra antolatu du hilaren 15era-
ko, larunbaterako. Iratin barrena
ibilbide zirkularra egingo dute,
eta bertara joan nahi duenak ize-
na emateko azken aukera gaur
izango du. Horretarako Asteasu-

ko kiroldegira joan beharko du;
12 urtetik beherakoek 5 euro or-
daindu beharko dute, eta gorako-
ek 10. Iratin egingo duten ibilbi-
dea zailtasunik gabea da: 5 ordu
inguruko itzuli erraza. Asteasu-
tik, autoz edo autobusez joango
dira, jendearen arabera. Irteera
ordua 07:30ean da, udaletxe au-
rretik; itzulera, berriz, arratsal-
dean izango da. Mendi taldeko ki-
deek Virgen de las Nievesen hasi
eta amaituko den irteerara gonbi-
datu dituzte herritarrak.   

Bestalde, berri txar bat eman
beharrean aurkitu dira Asteasu-
ko Sagain mendi taldeko kideak:

«Jakinarazi nahi dizuegu orain
urte bete Asteasuko Sagain men-
di taldekideok, ilusio osoz Zarate-
rako bidea garbitzeaz aparte, ton-
torrean postontzi berria jarri ge-
nuela; ia urterik ez du iraun
bertan,  desagertu egin da. Bere
kabuz inora joan ez denez, era-
man duenak bere lekuan utziko
balu, amets hori errealitate
bihurtu zutenen eskerrak jasoko
lituzke».

Zarate gainean postontzia aur-
kitu edo eraman duenak, beraz,
badaki zer egin behar duen; ber-
tan kokatu edo Sagaineko kidee-
kin harremanetan jarri.

Sagain mendi taldeak Iratin
barrena bost orduko itzulia
antolatu du larunbaterako
Zarateko tontorrean
eurek jarritako
postontzian desagertu
dela azaldu dute
asteasuarrek

Zarateko tontorretik Sagain mendi taldeak jarritako postontzia desagertu da. SAGAIN MENDI TALDEAA. Imaz Irura

Euskara ikasi edo hobetu nahi
duten helduek Iruran horretara-
ko aukera izango dute, euskara
ikastaroak antolatu baitituzte.
Matrikula egin nahi dutenek uda-

letxera joan beharko dute, edota
943 69 13 33 telefono zenbakira dei-
tu. Izena emateko azken eguna hi-
laren 14a, etzi, da. 

Diru laguntzak
Anoetako Udalak bezala, Irura-
koak ere diru laguntzak emango
dizkie euskara ikastaroetan ize-
na ematen dutenei. Diru lagun-
tzen inguruan informazio gehia-
go nahi duenak, Anoeta eta Irura-
ko udaletxeetara joan beharko
du, aurkeztu behar diren doku-
mentuen berri jakiteko. 

Euskara ikastaroak
antolatu ditu
Irurako udaletxeak
Euskara ikastaroetan
izena ematen dutenek
diru laguntzak
jasotzeko aukera izango
dute Anoetan eta Iruran 

Erredakzioa Irura

Irurako jai batzordea «oso pozik»
aurkitzen da igaro berri diren San
Migel jaiekin. Horregatik, herri-
tar eta bisitari guztiei adierazi
nahi izan die poztasun hori. Gai-

nera, jai batzordeak eskerrak
eman nahi izan dizkie herriko
jaietako ekitaldiak antolatzen la-
gundu duten guztiei, eta bereziki,
ondorengoei: «Tolosako Arraun
Elkarteari, Irurako Ikastolari,
Gazte Alaiak eta Share Elkarteei,
Loatzo Musika Eskolari eta herri-
ko tabernariei». 

Azkenik, jaietako balorazioa
egiteko bilera hilaren 13an, bihar,
egingo dutela azaldu dute. Herri-
tar guztiak gonbidatu dituzte ber-
tara. Batzarra udaletxean egingo
dute, 19:30etik aurrera.

Festekin «oso pozik»
gelditu da jai batzordea
Balorazio bilera bihar
egingo dute udaletxean,
19:30ean; herritar
guztiak gonbidatu
dituzte bertara 

Eneritz Maiz Tolosa

SAM lantegiko langileek euren
mobilizazioak egin dituzte, zu-
zendaritzak lau langile kaleratu
dituelako. Bi aste daramatzate
protestak egiten, eta ez dute ino-
lako erantzunik jaso enpresako
zuzendaritzaren aldetik. 

Langileen ordezkariek argi
adierazi dute, ostiralean edo aste-
lehenean berriro elkartuko direla
batzarra egiteko. Bertan, hurren-
go egunetarako mobilizazio deial-
diak zehaztuko dituzte. 

Astelehenean, greba egin zu-
ten langileek, eta 10:00etan, SAM
enpresatik abiatuta auto karaba-
na egin zuten. Atzorako ere greba
deialdia egina zuten, eta enpresa-
tik abiatuta giza katea eginez
Trianguloa plazaraino joan ziren.
Bertan, elkartu ziren langile guz-
tiak.

SAM enpresako langileak, Ka-
leratzerik ez, kaleratuak lantegira
lelopean egon ziren Trianguloa
plazan. Herritarrei parte hartze-
ko deia luzatu diete.

Irabazi handiak
SAM enpresako batzordeak eta
LAB sindikatuko ordezkariek be-
rri eman dutenez, azken urteetan
SAM lantegiak irabazi handiak
izan ditu, eta aurten ere irabazi
«mamitsuekin» itxiko du urtea.

Euren esanetan, «hori ez zaio ba-
tere axola zuzendaritzari, bere
helburuak beste batzuk baitira,
langileen bizkar euren irabaziak
handitzea». 

Gutun azalak egiten dituen
lantegiko zuzendaritzak lau lan-
gile kaleratu ditu. SAM enpresan
30 urte baino gehiago zeramatza-
ten lanean; langileek 49, 53, 55 eta
56 urte dituzte. Negoziaketak
maiatzean hasi zituzten, eta hitz
egiten aritu diren langile ordez-

kariak, zuzendaritzaren jarrera-
rekin «beldurtuta», «desilusiona-
tuta» eta etorkizunari begira
«keztatuta» agertu dira. 

Horri aurre egiteko, langileek
mobilizazioak antolatzea erabaki
zuten: «Alde batetik, kaleratuei
elkartasuna azaltzeko, eta beste-
tik, etorri daitekeenaren aurrean
erantzun bat prestatzen joateko». 

Zuzendaritzaren erantzunik
ezean, hurrengo egunetan deitu-
ko dituzte mobilizazio berriak.

Erantzunik ezean, SAM enpresako
langileek  protestekin jarraituko dute
Zuzendaritzaren aldetik
ez dute erantzunik jaso;
langileek hurrengo
astean mobilizazioekin
jarraituko dute

Igandean, Aizkardi Mendi Taldekoak, Entzia men-
dilerroan izan ziren, eta Andoin-Musitu ibilbidea
egin zuten Opakoako mendietatik. Eguraldia ez
zuten lagun izan, eta ezin izan zuten paisaia ez-
berdinez gozatu. Bestetik, irteera honetan bertan,
Izkiko parketik BTTko ibilbidea egiteko aukera es-

kaini zitzaien. Bizikletan egitea erabaki zutenak
Maeztutik abiatu ziren, eta eguraldi ona izan zu-
ten. Azkenik, igande goizean, Villabona-Hernani
ibilaldia egingo dute, Otita eta Besabitik barrena.
Ibilaldi honetan parte hartzeko Olaederra kirolde-
gira 08:30ean agertzearekin nahikoa da. HITZA

OINEZ ETA BIZIKLETAZ MENDIAN

Irudia qAmasa-Villabona

E. Maiz Ikaztegieta

Ikaztegietako Herrigintza Elkar-
teak urteak daramatza bazkide-
en eguna ospatzen. Azken urtee-
tan ez bezala, larunbatez izango
da, eta afaria egingo dute. Herri
krosa arratsaldean izango da.
16:30ean emango diote hasiera,
eta 10 kilometroko ibilbidea izan-
go du. Parte hartzaileentzako pin-
txoak e0ta sariak ez dira faltako.  

20:30ak aldera afaria egingo
dute, eta 35 euro ordaindu behar-
ko da. Honako hau izango da 
bazkadieen menua: odolkia eta
mondejoa, arrain zopa, legatza
saltsan, txuleta eta postrea. Pre-
zioaren barruan daude kafea,
kopa eta edaria ere. Izena emate-
ko azken eguna, hilaren 23a, igan-
dea izango da. Izena ematearekin
batera, ordaindu egin beharko da.

Herri krosa eta
afaria izango
dira Herrigintza
Elkartearen
festa egunean

Eguna azaroaren 5era
aurreratu dute; aurten
larunbatean izango da,
eta herri krosa
arratsaldez egingo dute

Upategiko irteerarako
izena eman behar da 

IKAZTEGIETA ›Herrigintza
Elkarteak La Puebla de Labar-
cara irteera antolatu du. Hilaren
29an izango da. Bodega txiki
eta klasiko batera joango dira.
Irteera 10:00etan zubitik izango
da, eta bidean hamaiketakoa
egingo dute. 14:00etan bazka-
ria izango da: patatak errioxar
erara, arkume txuletak entsala-
darekin, postrea, kafea eta
kopa. Urriaren 16a baino lehen
eman behar da izena, eta 50
euro ordaindu beharko da.

Osasun publikoaren
aldeko bilera, bihar

AMEZKETA ›Tolosaldea Osa-
sun Publikoaren Alde (TOPA)
koordinakundeak batzar infor-
matiboa eskainiko du. Ostegu-
nean, hilaren 13an, 19:00etan
izango da, eta kultur etxean
elkartuko dira. TOPAk herritar
guztiei dei egiten diete bilerara
gerturatzeko.

Nafarroa Oinezera joateko
autobusa jarri dute

AMEZKETA ›Igandean Tafallan
izango den Nafarroa Oinezera
joateko autobusa jarri dute.
Irteera, 08:15ean Beartzaneko
aparkalekutik aterako da. Izena
udaletxean eman behar da, eta
hilaren 13a izango da horretara-
ko azken eguna. Helduek 10
euro, eta ikasleak eta langabe-
zian daudenak 7 euro ordaindu
beharko dute. Autobus hone-
tan Altzokoak eta Alegiakoak
ere joan daitezke, eta izena bere
herrian eman beharko dute.

Hilaren 29ko kantu jirako
entseguak izango dira

TOLOSA ›Hilaren 29an kantu
jira egingo da, eta bertan abes-
tuko diren kantuekin entsegua
egingo da. Ostegunean, hilaren
13an, 20:00etan izango da
Tolosako Musika Eskolan.
Hurrengo entsegua hileko
azken ostegunean izango da.
Urriaren 29ko kantu jiran Legaz-
piko Alaitasuna Rondallakoen
laguntza musikala izango da.

Emakume baserritarren
inguruko hitzaldia, etzi

TOLOSA ›Hilaren 15a Landa
Eremuko Emakumeen Nazioar-
teko eguna da. Landa eremue-
tako emakumeek euren aldarri-
kapen eta eskubideak eskatuko
dituzte. Ostiralean, Urkizuko
emakumeek eta Berdintasuna
taldeak antolatuta, 19:00etan,
Emakume baserritarrak: bizi-
modu bati eusten hitzaldia
izango da.

DLaburrak

Tolosaldea › 

Enpresatik Trianguloa plazaraino giza katea eginez joan ziren. Ondoren, kontzentrazioa egin zuten. E. MAIZ



Iñigo Terradillos Leitza

Euskara zerbitzuek herritarren
sentsibilizaziorako egiten duten
lana, oro har, herritarrek ez dute
sobera ezagutzen. Era berean,
euskararen alfabetatzea herrita-
rrek ez dute lehentasuntzat jo-
tzen. Beraz, kontzientziazio lana-
ren inguruan hausnarketa egin
beharra dago. Nafarroako men-
dialdeko eskualdeetan euskara-
ren alfabetatzearen inguruko
ikerketa kualitatiboa egin berri
dute, eta hauek dira bertan jaso-
tako ondorio batzuk.  

Baztan, Bortziriak, Larraun,
Leitzaldea, Malerreka eta Ultza-
maldeko herritarrak hartu dituz-
te ikerketa egiteko. Hain zuzen
ere, 24 herritar, 12 gizonezko eta 12

emakumezko. Herritar hauekin,
hiru elkarrizketa sakon egin di-
tuzte, eta eztabaida taldeak sortu.
Horrela, euskararen alfabetatze
prozesuaren gainean dauden es-
perientziak mahai gainean jarri
ahal izan dituzte, eta euskara zer-
bitzuen egitasmo eta esku hartze-
ak gidatzeko informazio baliaga-
rria eskuratu dute. 

Dabid Anaut Leitza, Goizueta,
Areso eta Aranoko Euskara Zer-
bitzuko arduradunak azaltzen
duenez, urtero bultzatzen dituzte
alfabetatzearen sentsibilizazio
kanpainak. «Kanpaina horien in-
guruan gogoeta egiteko unea dela
pentsatu genuen, eraginkorrak
diren ala ez aztertu eta bide bere-
tik jarraitu ala ekimen berriak
abiarazi erabakitzeko», dio.  

Kontzientziazio falta
Alfabetatzeari garrantzia ema-
ten diote ikerketan parte hartu
duten herritarrek, baina ez dute
lehentasun bezala ikusten. Ho-
rregatik, sentsibilizazio lanaren
beharra nabari dute. Euskara zer-

bitzuek herritarren sentsibiliza-
ziorako egiten duten lana, oro har
ezezaguna zaio jendarteari, eta
bultzatzen diren kanpainak ho-
betu beharko liratekeela dio iker-
ketak. Euskaltegien funtzio so-
zialari garrantzia ematen diote
ikerketan parte hartu duten he-
rritarrek, eta horregatik, gizarte-
aren beharretara egokitua izan
beharko lukeela uste dute. 

Ikerketatik ondorioztatzen da
herritar ugari dagoela alfabeta-
tzeko beharrarekin, baina posible
dela euskaraz irakurri eta idazten
ikastea. Euskaraz irakurri eta
idazten moldatzen ez direnen ka-
suan, hiztun bezala autonomia
falta nabaritzen dutela onartzen
dute.

Aztiker enpresak eginiko iker-
ketatik ateratako ondorioak az-
tertzen ari dira orain euskararen
alorrean lanean ari diren erakun-
deak. Alfabetatuen kopurua igo-
tzeko eta alfabetatzeari dagokion
garrantzia emateko jarraitu be-
harreko pausoen inguruan gogo-
eta egitea dagokie, beraz.

Alfabetatzeaz gogoeta
Euskararen
alfabetatzeari buruzko
ikerketa egin dute
Nafarroako mendialdeko
eskualdeetan

Nafarroako hainbat herrirekin batera, Areson (irudian) eta Leitzan egin dute alfabetatzeari buruzko ikerketa . HITZA

1734. urtekoa da Berastegiko udaletxeko eraikina. A. IMAZ

I. Terradillos Berastegi

Kutxa fundazioak 100.000 euroko
diru laguntza emango dio Beras-
tegiko Udalari udaletxea zahar-
berritzeko lanetarako baliatzeko.
Gipuzkoaren ekonomi, gizarte
eta ingurumen mailako garape-
narekiko duen konpromisoa oi-
narri hartuta, finantza-erakun-
deak hiru hitzarmen izenpetu be-
rri ditu, Segura, Mutiloa eta
Berastegiko udalekin. Herri ho-
rietako hirigintzako zenbait
esku-hartze 200.000 euro baino
gehiagorekin finantzatuko ditu.

Berastegiko udaletxea berri-
tzeko lanek 1,8 milioi euroko au-
rrekontua dute, eta horietatik
100.000 euro Kutxak jarriko ditu.

Eraikin esanguratsua
Udaletxeko eraikina, eta plaza
egiteko obrek 1699. urtetik 1734.
urtera bitarte iraun zuten. Mar-
tin de Zabaleta eta Martin de
Etxeberriak diseinatu zuten. 

Zaharberritzea beharrezkotzat
ikusi zuten, batez ere, egitura ara-
zoak (egiturako paretak falta zi-
ren, instalakuntza ezegokiak zi-
tuen eta asentamentuak ere ez
zeuden era egokian) eta espazioa-
ren beraren galera zela eta. 

Zaharberritzeko proiekturako
erabiliko dituzten oinarriak on-
dorengoak dira: berastegitarren
kultur ondare hau babestea, ara-
zo arkitektonikoak konpontzea
eta gaur egungo beharrei eran-
tzuten dien programa antolatzea
izan da. 

Hala, udaletxe berriak sotoko
solairua, beheko soilarua, beste
bi solairu eta teilatupekoa izango
ditu, eta solairu horietan ohiko
udal jarduera burutzeko beha-
rrezkoak diren azpiegiturak jaso-
ko dituzte.

Kutxak 100.000
euro jarriko ditu
udaletxea berritzeko
Berastegiko udalarekin
hitzarmena sinatu du;
1,8 milioi euroko
aurrekontua dute
zaharberritze lanek 

2 Urteurrena eta hilberria

BIGARREN URTEURRENA

JUAN REZOLA
BARANDIARAN 

jauna
2009ko urriaren 12an hil zen 90 urterekin

- Goian bego -

Maitasunak ez du neurririk 
zure hutsuneak ez du mugarik

Bere sendiak
ORDIZIA, 2011ko urriaren 12a

JUANITA ARRUTI
GONZALEZ-
TXABARRI

(Santi Aizpuruaren alarguna)

Zarautzen hil zen, 2011ko urriaren 11n, 86 urterekin.
Guraizeekin berezi arren

bakoitza bere aldetik,
ezagutzen da jantzi direla

bostak oihal batetik

Bere bilobak: Ostaizka, Onintza, Unai, Maider eta Joane

Ez agurrik, amona!
ZARAUTZEN, 2011ko urriaren 12an

ESKELAK

943-65 56 95

tolosaldean@hitza.info

2 Farmaziak

GAUR

pTolosa.Azpiroz, L.
Amarotz auzoa, 9.
943 67 51 18.
pLeitza.Campos, M. Z.
Elbarren kalea 52. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agenda

DEIALDIAK

pVillabona.Mintzolak Ahoa
bete hots jardunaldiak antolatu
ditu azaroaren 2, 3 eta 4rako.
Izena emateko 943 69 38 70 te-
lefono zenbakira deitu behar
da, edo www.mintzola.com
webgunean sartu.

ZINEMA

pTolosa.Asier Altunaren Ber-
tsolari dokumentala gaur,
20:00etan Leidor aretoan. An-
doni Egaña eta Asier Altuna
bera izango dira Tolosako es-
treinaldi aurrekoan. Sarrerak 5
euro balio du, eta bonoa dute-
nek 3,5 euro ordainduko dute.

JAIAK

pTolosa.Berazubi auzoko jaiak
gaur: 09:00etan udal txistula-
riak; 14:00etan babarrun jatea;
17:00etan toka txapelketa; eta
17:30ean zezentxoak zezen pla-
zan.

ERAKUSKETAK

pTolosa.Box.a arte elkarteak
eta GKo galeriakoek antolatu-
tako Makina-tu erakusketa
Aranburu jauregian 
azaroaren 5a bitarte.

2 Agurrak

2 Programazioa

28 KANALA

GAUR
p08:30.On Ein.p09:00.
Amaigabeko istorioa.p09:30.
Tolosaldean Gaur.p10:00.
Loiola JMJ.p10:30.Loiola JMJ.
p11:00.Loiola JMJ.p11:30.Tolo-
saldean Gaur.p12:00. Kilome-
troak Azpeitia.p12:30.Berbe-
tan.p13:15.Foofur.p13:30.To-
losaldean Gaur.p14:00.Loiola
JMJ.p14:30.Loiola JMJ.p15:00.
Loiola JMJ.p15:30.Tolosaldean
Gaur.p16:00.Kilometroak Az-
peitia.p16:30.Berbetan.
p17:15.Foofur.p17:30.Tolosal-
dean Gaur.p18:00.Kafe t’erdi
(Baliarrain).p18:30.Gipuzkoa
kultura. p19:00.Bizitegia.
p19:30.Tolosaldean Gaur.
p20:00.Berbaz.
(*16:30- 20:00 blokea lau or-
duro errepikatuko dute)

TXOLARRE IRRATIA (107,6)

GAUR
p11:00-12:00.Tolosaldeko
Ahotsa albistegia.p12:00-
13:00.Tolosaldeko Ahotsa ma-
gazina: Asier Altuna Bertsolari
filmaren zuzendaria elkarrizke-
tatuko dute, eta Gpuntua, Gi-
puzkoako Bertsolari Txapelke-
tako errepasoa egingo dute;
bertsoak, iritziak, Oihana Igua-
rani elkarrizketa... p13:00-
13:30.Lehiaketa eta disko es-
kainiak. p13:30-14:00. Info 7
irratiko albistegia.p14:00-
15:00.Tolosaldeko Ahotsa al-
bistegia. p16:00-17:00.Arrosa
irrati sareko saioak.p17:00-
18:00.Kabitik Plazara.p18:00-
19:00.Tolosaldeko Ahotsa ma-
gazina (errepikapena).p19:00-
20:00.Tolosaldeko Ahotsa
albistegia (errepikapena).
p20:00-20:30. Info 7 irratiko
albistegia. p21:00-22:00.
Arrosa Irrati sareko saioak.

Gaur bukatuko dira Berazubi auzoko jaiak. Atzo
gazteenek txokolate jatea izan zuten, eta ondoren
Jon Magic mago gaztearen trukuak ikusteko au-
kera izan zuten. Gaurkoa egun lasaiagoa izango
da, hala ere: 09:00etan hasiko dute eguna udal
txistularien kalejirarekin, eta goiza lasai eman eta
gero babarrun jatea izango dute 14:00etan, jaie-

tarako jarritako karpan. Antolatzaileek babarrun
jatera edonor gerturatu daitekeela argitu nahi
izan dute, eta beraz, denak gonbidatzen dituzte
bazkarian parte hartzera. 17:00etan toka txapel-
keta egingo dute, eta festak hurrengo urtera arte
agurtzeko, 17:30ean, zezentxoak izango dira ze-
zen plazan. I.GARCIA

JON MAGIC-EK AHO BETE HORTZ UTZI DITU

Irudia qTolosa


